
Menggembirakan insan tersayang 
pasti memberi kepuasan dalam 
diri. Walau sebesar mana 
pemberian itu, tetapi apabila 
dapat membuatkan seseorang 

mengukir senyuman dan gembira dengan 
pemberian tersebut pasti membuatkan hati 
berbunga-bunga.

Begitulah perasaan Mohd. Khairul Nizam 
Wahiddin sebagai anak sulung apabila dapat 
menggembirakan adik-adiknya.

Walau terdapat kekurangan pada diri, Nizam 
tetap mahu menyumbang dan memberi sesuatu 
kepada keluarga.

MODAL PERNIAGAAN HASIL 
SUMBANGAN

Bermodalkan RM100 hasil sumbangan insan 

yang prihatin dengan keadaan dirinya, Nizam 
memulakan perniagaan kecil-kecilan dengan 
menjual isian semula prabayar.

“Sedekah daripada orang ramai itulah diguna 
untuk mulakan perniagaan. Untung bisnes masa 
itu, sepuluh sen, dua puluh sen, dapatlah bagi 
adik-adik duit beli keropok. 

“Dari situ, motivasi untuk buat bisnes bertambah 
besar, mula jatuh cinta dalam perniagaan. Dapat 
duit boleh bagi kepada ahli keluarga kita,” 
katanya.

HANYA TIGA JARI BERFUNGSI

Ianya bukan penghalang, walaupun Nizam 
merupakan golongan orang kurang upaya 
(OKU) terpaksa bersaing dengan orang normal, 
namun semangat luar biasa dan komitmennya  
mengatur langkah mampu mengaut pendapatan 
hingga tujuh angka.

KEKURANGAN 
TAK HALANG 

UNTUK BERJAYA

Nizam yang juga merupakan pengasas platform 
Jamumall.com memberitahu, jika mereka yang 
sempurna tetapi tidak mahu lakukan perubahan, 
umpama hidup dalam keadaan OKU.

“Orang tak tahu betapa susahnya kehidupan 
seorang OKU kalau tak ada duit. Kalau ada duit 
akan ada kehidupan lebih baik, boleh beli ubat, 
ada kesihatan yang baik dan beli alat bantuan 
yang memudahkan urusan seharian,” jelasnya.

Mengimbas kembali dugaan yang ditanggung 
Nizam, beliau pada azalinya dilahirkan normal, 
mula berhadapan dengan masalah kesihatan 
termasuk mengalami keadaan tubuh yang kian 
lemah, di saat usia meningkat naik.

Apa yang memilukan, di kala rakan seusianya 
seronok menikmati kehidupan yang aktif dan 
bebas melakukan pelbagai aktiviti yang diingini, 
Nizam hanya mampu mengenangkan nasib 
diri dan memandang mereka dari jauh lantaran 
keadaan tubuhnya yang semakin lemah dan 
tidak bermaya.

Jika dahulu Nizam boleh berjalan seperti biasa, 
namun akibat penyakitnya itu dia hanya mampu 
duduk dan merangkak sahaja.

Malah, tiga jarinya sahaja yang boleh berfungsi.

Semuanya bermula, selepas beliau terjatuh 
hingga menyebabkan pahanya patah. Kejadian 
ini menyebabkan beliau terlantar dan ‘terkurung’ 
di rumah selama 10 tahun.

PENGORBANAN SITI JAMUMALL

Puteri tunggal dalam keluarga, Siti Suriani atau 
lebih dikenali dengan panggilan Siti Jamumall 
pula jatuh cinta dengan dunia perniagaan kerana 
kagum dengan kegigihan abangnya mencari 
pendapatan melalui perniagaan.

“Tak ada lagi orang dalam keluarga buat bisnes 
online. Kalau setakat berniaga tepi jalan jual 
goreng pisang, jual air tebu itu semua Siti dah 
tengok. Mak pun berniaga secara kecil-kecilan.

“Masa itu, Siti tengok abang dah boleh sara 

keluarga, mak dah tak payah kerja, ayah dah 
tak payah kerja sebab abang boleh tanggung,” 
katanya yang mula membantu ibunya berniaga 
sejak usia lapan tahun.

Kongsi Siti, dia gembira dapat membantu ibu 
bapa berniaga, walau kulitnya hitam dek kerana 
berpanas dulu.

Jika abangnya memulakan perniagaan dengan 
menjual top up, Siti memulakan perniagaan 
dengan menjual tisu basah.

“Siti mulakan bisnes kerana rasa cintakan 
keluarga. Rasa cinta terhadap keluarga dan tak 
nak keluarga susah. Siti rasa, kena sumbang 
sesuatu untuk keluarga,” ujarnya.

KORBAN SPM KE TOKYO, JEPUN

Siapa sanggup berkorban sehingga tidak 
menduduki peperiksaan Sijil Pelajaran Malaysia 
(SPM)?

Namun itulah pengorbanan Siti untuk menemani 

THE TITAN

DR. AZIZAN
KONGSI KIRA-KIRA 
354 STRATEGI DAN 
SENARAI PENDEK 
UNTUK KAMI, 5 

STRATEGI DAN KAMI 
PILIH MANA YANG 
BOLEH MULAKAN 
DULU. WAKTU ITU, 

DUIT TAK ADA 
UNTUK YANG 

MEMERLUKAN KOS, 
TAK MAMPU.”

abangnya menghadiri Inner Circle Meeting (ICM) 
di Tokyo, Jepun.

“Sebagai adik, Siti rasa tak guna hidup aku kalau 
tak balas jasa abang Nizam. Saya sempurna, 
abang saya yang 3 jari boleh gerak, semua kena 
urus takkan aku nak tengok abang aku susah 
payah nak sara keluarga. Saya rasa seperti tak 
guna.

“Ingat dulu abang kecil-kecil suap makan, mak 
tak ada di rumah mak pergi berniaga. Abang 
suapkan kita tiga orang makan. Masa tu abang 
masih boleh duduk sendiri, tangan masih kuat 
lagi nak angkat, tolong mak lipat baju dan 
masak,” jelasnya.

Menurut Nizam, hatinya berbelah bahagi untuk 
ke ICM Tokyo ketika itu, begitu pun pada masa 
sama beliau risau mengenangkan bisnesnya yang 
umpama telur di hujung tanduk.

“Apatah lagi waktu itu Siti ada peperiksaan yang 
besar, SPM. Siti adalah orang yang bantu Nizam 
selama ini. Tapi hati berbelah bagi, rasa nak 
pergi, mungkin ini adalah jalan untuk aku naik 
balik,” luahnya.

Akhirnya, Siti mengorbankan peperiksaan SPM 
dan simpanan sedia ada mereka untuk terbang 
ke Tokyo dengan niat menuntut ilmu dan 
memulihkan perniagaan.

MINYAK WANGI ‘TAK 
MEWANGI’

Apakah kisah yang menyebabkan 
perniagaan Nizam jatuh?

Siti mengibaratkan keadaan itu bagai 
jatuh ditimpa tangga yang teruk.

“Sampai satu masa, pada 2015 bisnes 
abang mula jatuh teruk. Selepas jatuh, 
jatuh lagi, dah jatuh tangga dihempap 
pula tangga. Memang teruk masa itu dia 
jatuh,” jelas Siti

Sementara itu, Nizam tidak menafikan 
bahawa bukan mudah untuk bangun dan 
bangkit semula.

“Saya juga pernah rugi lebih RM600,000 
sebab kena saman. Memang terduduk, 
nak naik balik bukan senang.

“Sebelum itu, simpanan RM300,000 
untuk keluarkan minyak wangi jenama 
sendiri. Tetapi tak tahu nak tetapkan 
harga, buat pelancaran besar-besaran, 
tapi sistem laman web belum tersedia 
dan ‘jem’. Pulangan tak sampai RM10,000 
pun,” jelasnya.

TAK MAHU BUAT KESILAPAN

Tidak mahu terus melakukan kesilapan sama 
dan bergantung sepenuhnya kepada ibu bapa 
dan adik-beradiknya sahaja, Nizam mengambil 
keputusan mengikuti program anjuran 
RichWorks dan Mentor Usahawan, Datuk Wira 
Dr. Azizan Osman.

Melalui program itu dia mendapat ilmu 
perniagaan yang tepat dan terbukti.

“Untuk matang dalam perniagaan, anda perlu 
ada the right mentor, right circle. Dalam 

perniagaan kita mesti cepat belajar, ilmu yang 
Dr. Azizan beri sharp, Dr. Azizan takkan jadikan 
anda terumbang-ambing,” kongsi Siti.

Nizam dan Siti berkongsi antara ilmu yang 
mereka pelajari bersama Dr. Azizan dan 
RichWorks.

“Masa tu saya pun tak ada kelebihan untuk 
bercakap buat live. Tapi saya cuba sahaja apa 
yang Dr. Azizan cakap.

“Dr. Azizan kongsi kira-kira 354 strategi dan 
senarai pendek untuk kami, 5 strategi dan kami 
pilih mana yang boleh mulakan dulu. Waktu itu, 
duit tak ada untuk yang memerlukan kos, tak 
mampu,” katanya lagi.

PENCAPAIAN

Hasilnya, kini Jamumall.com yang diusahakan 
bersama adiknya, Siti Suriani mempunyai wisma 
empat tingkat di Setia Alam, 30 pekerja dan 
telah melatih 27,000 dropship pada tahun lalu.

“Pada 2021, kami mencatat jualan RM10.6 juta 
dan menyasarkan jualan RM30 juta pada tahun 
ini. Kami juga menyasarkan 100,000 dropship 
dan melahirkan 100 orang jutawan,” ujarnya.

Selain peningkatan dalam perniagaan, Nizam 
turut melahirkan rasa syukur dapat membawa 
keluarganya keluar daripada kesukaran hidup 
dengan berpindah ke kediaman tiga tingkat 
dilengkapi lif dan menghadiahkan kenderaan 
pelbagai guna (MPV), Toyota Vellfire kepada 
bapa.

Sementara itu, bagi yang berminat untuk 
menjana pendapatan dan mendapatkan produk 
terbaru untuk memutihkan gigi Whitekish, 
anda boleh mendapatkan maklumat lanjut di 
Facebook Jamumall.com.

THE TITAN8

PERTAMA, mesti berdisiplin dan tidak hanya 
berpeluk tubuh.

“Golongan usahawan yang ingin melakar 
kejayaan perlu berdisiplin dan tidak hanya duduk  
berpeluk tubuh,” kongsi dua beradik ini.

KEDUA, bangsa usahawan mesti sentiasa tabah 
menghadapi cabaran.

“Mereka yang mahu menjadi usahawan mesti 
sentiasa tabah, boleh meraih lebih banyak 
kejayaan berbanding apa yang dicapai saya 
sebagai seorang OKU.

“Saya tidak pernah tinggal kelas atau menghadiri 
kelas separuh jalan. Jadi jika saya boleh, anda 
juga sepatutnya boleh bertindak dan mencapai 
kejayaan lebih baik berbanding apa yang saya 
kecapi,” nasihat Nizam.

KETIGA, berpegang kuat pada big why dan 
tidak berputus asa.

“Saya berpegang kuat pada big why untuk tidak 
berputus asa. Saya percaya tiada halangan yang 

tidak mampu diatasi jika kita ada sebab yang 
kuat untuk berjaya.

“Perlu diingat, kehidupan bukan mudah. 
Oleh itu, setiap usahawan yang ingin 

berjaya dan kekal dalam perusahaan perlu 
kuat dan berani,” jelas Siti.

KEEMPAT, berniaga perlu mentor yang 
tepat.

“Dr. Azizan menasihati kami menukar 
‘corak permainan’ dalam perniagaan 
dan perlu membuat perkara baharu 

yang boleh memberi impak lebih baik. 
Kami ikut nasihat-nasihat diberikan. 

Produk kami terus jadi viral dengan cepat.

“Mentor dan ilmu perniagaan sangat penting, 
walau sebelum ini kami tidak berpeluang 
melanjutkan pelajaran tetapi kami terus 

belajar dengan Dr. Azizan dan RichWorks,” jelas 
dua beradik ini mengakhiri perbualan. 

JAMUMALL

P embentukan seseorang usahawan 
bukan sahaja bermula daripada 
perniagaan yang diwarisi atau try and 
error, tetapi usahawan juga dibentuk 

melalui pembelajaran dan latihan-latihan yang 
diperolehi secara formal.

Pendidikan dan latihan keusahawanan berupaya 
mengembangkan potensi individu ke arah 
yang lebih kreatif dan inovatif. Ia mengajar 
seseorang itu supaya mengenal peluang 
dan merebut peluang yang tercetus dalam 
persekitarannya, menterjemahkan idea ke dalam 
bentuk realiti atau satu kegiatan ekonomi, di 
samping bertahan, peka dengan perubahan dan 
ketidakpastian.

Golongan orang kurang upaya (OKU) 
merupakan sebahagian daripada masyarakat. 
Oleh itu, mereka mempunyai kesaksamaan hak 
dan peluang untuk menjalani kehidupan seperti 
anggota masyarakat yang lain.

Pendekatan berasaskan hak atau rights-based 
dan juga perlindungan wajar digunakan bagi 
menjamin kepentingan serta kesejahteraan OKU.

Selain itu, OKU merupakan peribumi yang 
memerlukan pembelaan daripada industri yang 
mementingkan pembangunan insan.

BANTU GOLONGAN SENASIB

Pelbagai program dirangka khususnya di 
Malaysia dalam usaha untuk membantu OKU 
seperti pendidikan, pemulihan, latihan kemahiran, 
peluang kerja malah perniagaan.

Namun, merujuk Journal of Global Business 
and Social Entrepreneurship (GBSE) bertajuk 
Keusahawanan Sosial Dalam Atasi Masalah 
Peluang Perkerjaan Golongan OKU, beberapa 
pengkaji berhujah bahawa polisi di Malaysia 

dilihat masih belum mampu sepenuhnya membela 
golongan OKU.

Maka, perlu untuk semua pihak mencari 
alternatif untuk menyelesaikan isu-isu ini, kunci 
penyelesaian adalah dengan membuka ruang 
baru bidang keusahawanan sosial dimana, 
usahawan OKU sedia ada perlu menerokainya 
dalam usaha untuk membantu golongan senasib.

Peranan kerajaan perlu diberi fokus untuk tujuan 
galakan dan halangan yang mampu diatasi 
dalam sosio budaya.

OKU BERJAYA

Kini telah ramai usahawan OKU berjaya dalam 
pelbagai kemahiran yang diceburi dan secara 
tidak langsung mengangkat mereka sebagai 
usahawan berjaya.

Usahawan OKU berjaya ini telah membuktikan 
mereka mampu menjalankan perniagaan seperti 
kedai menjahit baju, menternak lembu, ikan 
sangkar, bengkel kereta dan kedai makan.

Bidang keusahawanan sangat bertepatan 
dengan keperluan golongan OKU yang 
mempunyai kemahiran yang dapat 
dikembangkan melalui perniagaan walaupun 
ianya bersaiz kecil.

Secara tidak langsung, masalah golongan OKU 
dalam sektor pekerjaan dapat diatasi dengan 
lebih baik.

Pendedahan dan latihan untuk mempersiapkan 
diri dengan ilmu perniagaan amat perlu di 
samping pendekatan yang lebih proaktif.

Selain mewujudkan suasana positif agar 
golongan ini berminat menceburi bidang 
keusahawanan.

OKU INSPIRASI

Selain kisah kejayaan pengasas Jamumall.com, 
Mohd. Khairul Nizam Wahiddin, di Malaysia 
ramai usahawan OKU yang boleh menjadi 
inspirasi untuk kita semua.

Tidak dikurniakan kedua-dua belah tangan sejak 
lahir, pemilik syarikat The Zhariff Initiative Sdn. 
Bhd. (TZI) ini pernah menerima Anugerah Belia 
Perdana pada 2011.

Berkelulusan luar negara, Zhariff bertekad 
membuka syarikat sendiri selepas tidak berjaya 
menempatkan diri bekerja di syarikat tempatan.

TZI sebuah syarikat bertujuan untuk memupuk 
dan membangunkan nilai-nilai sosial untuk 
agensi korporat, kerajaan, institusi akademik dan 
pertubuhan lain.

Sementara itu, jika sebut nama Lee Thiam Wah 
mesti tak ramai yang kenal. Tetapi jika sebut 99 
Speedmart, pasti tidak asing lagi.

Lumpuh disebabkan polio semasa bayi, Lee yang 
memulakan perniagaan pada usia 23 tahun kini 
sudah memiliki lebih 200 buah cawangan 99 
Speedmart di seluruh Malaysia.

Selain mereka bertiga, ramai lagi OKU tidak 
menjadikan kekurangan sebagai halangan, malah 
lebih berjaya daripada insan yang dilahirkan 
sempurna fizikalnya.

TAWARAN MARA

Majlis Amanah Rakyat (MARA) melancarkan 
Program Pemerkasaan Usahawan Orang Kurang 
Upaya (Power) bagi membantu usahawan OKU 
mendalami pendigitalan perniagaan melalui 
kursus pemasaran e-dagang.

Program yang turut mendapat kerjasama 
daripada Jabatan Pembangunan Orang Kurang 
Upaya (JPOKU) ini memberi lebih banyak ruang 
dan peluang untuk memastikan OKU terbabit 
dalam agenda pembangunan negara.

Golongan ini akan dibantu melalui ekosistem 
keusahawanan MARA yang lengkap dan 
menyeluruh meliputi latihan keusahawanan, 
kemudahan pembiayaan serta penyewaan 
premis perniagaan.

Secara kumulatifnya sejak 2013, MARA 
menyalurkan peruntukan sebanyak RM7.16 juta 
yang memberi manfaat kepada 424 usahawan 
OKU meliputi latihan keusahawanan dan 
kemudahan pembiayaan.

Bagi yang berminat untuk menjadi bangsa 
usahawan, jangan berlengah lagi. Jom rebut 
tawaran yang disediakan khas untuk OKU.

Industry View

“SECARA 
KUMULATIFNYA 

SEJAK 2013, MARA 
MENYALURKAN 
PERUNTUKAN 

SEBANYAK RM7.16 
JUTA YANG MEMBERI 

MANFAAT KEPADA 
424 USAHAWAN OKU 

MELIPUTI LATIHAN 
KEUSAHAWANAN 
DAN KEMUDAHAN 

PEMBIAYAAN.”

E-MAGAZINE 
UNTUK
BANGSA 
USAHAWAN

PENAFIAN :  NASIHAT YANG DIBERIKAN 
DALAM MAJALAH INI MERUPAKAN NASIHAT 
SECARA AM. IA DISEDIAKAN TANPA 
MENGAMBIL KIRA OBJEKTIF, SITUASI 
KEWANGAN ATAU KEPERLUAN ANDA.
SEBELUM MELAKUKAN TINDAKAN, ANDA 
PERLU MENILAI KESESUAIAN NASIHAT 
DIBERIKAN MENGIKUT SITUASI
& KEPERLUAN MASING-MASING.

richworks.com/thetitan


